গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, রোববার ১১ অক্টোবর ২০১৫, ২৬ আশ্বিন ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :

বিদেশে বসে বিদেশিদের হত্যা করে ষড়যন্ত্র করছেন 

: বিএনপি চেয়ারপার্সন খালেদা জিয়ার প্রতি ইঙ্গিত করে প্রধানমন্ত্রী

কূটনৈতিকপাড়ায় বিজিবি টহল : অবৈধ বিদেশিদের নিরাপত্তা নয়, গ্রেফতার করার নির্দেশ

বিএনপি চেয়ারপার্সন খালেদা জিয়া এবার লন্ডনে বসে ষড়যন্ত্র করছেন : তথ্যমন্ত্রী
৫।
বাংলাদেশের প্রশংসায় বিশ্বব্যাংক প্রধান
৬।
নিরাপত্তা ঝুঁকিতে প্রায় ৮ হাজার পূজাম-প : বিশেষ ব্যবস্থা নেওয়া হয়েছে বললেন আইজিপি
৭।
সাধারণ লাইসেন্সে বিশেষায়িত চিকিৎসা : বেসরকারি হাসপাতাল ও ক্লিনিকে রমরমা বাণিজ্য 
৮।
অবৈধ বিদেশিদের নিয়ে হিমশিম খাচ্ছে পুলিশ
৯।
মুহুরীর চর বাংলাদেশকে হস্তান্তরে ত্রিপুরার আপত্তি 
১০।
পদ্মা সেতু প্রকল্পে কর্মরত বিদেশিদের নিরাপত্তা জোরদার 
১১।
শাহজালাল আন্তর্জাতিক বিমানবন্দরে ৪৫ কেজি স্বর্ণ উদ্ধার : তিন মালয়েশীয় গ্রেফতার
চলমান পাতা/২
=০২=
১।
বিদেশে বসে বিদেশিদের হত্যা করে ষড়যন্ত্র করছেন 

: বিএনপি চেয়ারপার্সন খালেদা জিয়ার প্রতি ইঙ্গিত করে প্রধানমন্ত্রী

প্রধানমন্ত্রী শেখ হাসিনা বলেছেন, বিএনপি চেয়ারপার্সন খালেদা জিয়া দেশে অস্থিতিশীল পরিস্থিতি সৃষ্টি করতে তাঁর কৌশল পরিবর্তন করেছেন। তিনি এখন বিদেশে বসে বিদেশি নাগরিকদের হত্যা করে বাংলাদেশের ভাবমূর্তি নষ্ট করার ষড়যন্ত্র করছেন। চট্টগ্রাম, বরিশাল, রংপুর, গোপালগঞ্জ ও গাজীপুর বার অ্যাসোসিয়েশনের নির্বাচিত কর্মকর্তারা গতকাল ১০ অক্টোবর শনিবার গণভবনে প্রধানমন্ত্রীর সঙ্গে সাক্ষাৎ করতে গেলে তিনি এসব কথা বলেন। সূত্র-প্রথম আলো (পৃ.২,ক.২), ইত্তেফাক (পৃ.১,ক.৬), সংবাদ (শেষ পৃ.,ক.৪), ডেইলি স্টার (পৃ.১,ক.৪), নিউজ টুডে (শেষ পৃ.,ক.২)। ইন্ডিপেনডেন্ট এ বিষয়ে লিড নিউজ ছেপেছে।
২।
বিশ্ব শিশু দিবস ও শিশু অধিকার সপ্তাহ আজ শুরু 

আজ ১১ অক্টোবর রোববার শুরু হচ্ছে বিশ্ব শিশু দিবস ও শিশু অধিকার সপ্তাহ। মহিলা ও শিশু বিষয়ক মন্ত্রণালয়ের উদ্যোগে প্রতি বছরের মতো এবারও বাংলাদেশ শিশু একাডেমির ৬৪টি জেলা ও ৬টি উপজেলায় এ উপলক্ষে বিস্তারিত কর্মসূচির আয়োজন করেছে। ছয় দিনব্যাপী এই আয়োজনের আজ উদ্বোধন অনুষ্ঠান অনুষ্ঠিত হবে। সকাল ১০টায় প্রধানমন্ত্রী শেখ হাসিনা প্রধান অতিথি হিসেবে বিশ্ব শিশু  দিবস ও শিশু অধিকার সপ্তাহ-২০১৫ উদ্বোধন করবেন। এ দিবস উপলক্ষে রাষ্ট্রপতি মো. আবদুল হামিদ ও প্রধানমন্ত্রী শেখ হাসিনা পৃথক বাণী দিয়েছেন। আগামীকাল ১২ অক্টোবর সোমবার দ্বিতীয় দিন, পালিত হবে কন্যা শিশু দিবস হিসেবে। সূত্র-সংবাদ (পৃ.১,ক.৮), প্রথম আলো (পৃ.১৭,ক.৫), ইন্ডিপেনডেন্ট (পৃ.২,ক.২)।
৩।
কূটনৈতিকপাড়ায় বিজিবি টহল : অবৈধ বিদেশিদের নিরাপত্তা নয়, গ্রেফতার করার নির্দেশ

পাঁচ দিনের ব্যবধানে দুই বিদেশি নাগরিক হত্যার পর রাজধানীর কূটনৈতিক এলাকার নিরাপত্তা জোরদার করতে বিজিবি নামানো হয়েছে। এর আগে ৯ অক্টোবর শুক্রবার নিরাপত্তা বাড়াতে বিশেষ বাহিনী সোয়াত নামানো হয়। এরা গুরুত্বপূর্ণ এলাকাগুলোয় টহল দেবে। স্বরাষ্ট্রমন্ত্রী আসাদুজ্জামান খান কামাল ও স্বরাষ্ট্র সচিব মোজাম্মেল হক জানান, গুলশান ও বারিধারার বিভিন্ন সড়কে নিরাপত্তার জন্য নিয়মিত আইনশৃঙ্খলা রক্ষাকারী বাহিনীর পাশাপাশি সোয়াত ও বিজিবি টহল দেবে। তারা মূলত পুলিশকে সহায়তা করবে। এছাড়া যতভাবে নিরাপত্তা দেওয়া প্রয়োজন, তা বিদেশিদের দেওয়া হবে। স্বরাষ্ট্র মন্ত্রণালয় সূত্র জানায়, বিজিবি ও সোয়াত ছাড়াও কূটনৈতিকপাড়ায় বাড়ানো হয়েছে গোয়েন্দা পুলিশ ও আইনশৃঙ্খলা রক্ষাকারী বাহিনীর পাহারা। কূটনৈতিক এলাকায় বসবাসরত মানুষের নিরাপত্তার জন্য এসব ব্যবস্থা নেওয়া হয়েছে। সূত্র-প্রথম আলো (পৃ.১,ক.৫), ইত্তেফাক (পৃ.১,ক.৫), ডেইলি স্টার (পৃ.১,ক.১), ডেইলি সান (পৃ.১,ক.৫)। যায়যায়দিন এ বিষয়ে লিড নিউজ ছেপেছে। 
৪।
বিএনপি চেয়ারপার্সন খালেদা জিয়া এবার লন্ডনে বসে ষড়যন্ত্র করছেন : তথ্যমন্ত্রী

তথ্যমন্ত্রী হাসানুল হক ইনু বলেছেন, ‘আগুনযুদ্ধে’ পরাজিত বেগম খালেদা জিয়া এবার লন্ডনে বসে ষড়যন্ত্র করছেন। দেশের জনগণ ও প্রধানমন্ত্রী শেখ হাসিনার সরকার অতীতের মত খালেদা জিয়ার সকল ষড়যন্ত্র প্রতিরোধ ও প্রতিহত করবে। খালেদা জিয়াকে সন্ত্রাস ও জঙ্গিবাদের লালনকারী নেত্রী হিসাবে আখ্যায়িত করে মন্ত্রী বলেন, তাঁকে রাজনীতির ময়দান থেকে বিতাড়িত করতে হবে। তথ্যমন্ত্রী গতকাল ১০ অক্টোবর শনিবার কুষ্টিয়ার মিরপুর উপজেলার মালিহাদ ইউনিয়নে ছয় কিলোমিটার নতুন পাকা সড়ক উদ্বোধনের পর আয়োজিত জনসভায় এসব কথা বলেন। সূত্র-ইত্তেফাক (শেষ পৃ.,ক.২), প্রথম আলো (পৃ.৩,ক.১), জনকণ্ঠ (পৃ.২,ক.৬), ডেইলি স্টার (পৃ.৩,ক.৮), ইন্ডিপেনডেন্ট (শেষ পৃ.,ক.৮)।
৫।
বাংলাদেশের প্রশংসায় বিশ্বব্যাংক প্রধান

বিশ্বব্যাংক আইএমএফের সম্মেলনের উদ্বোধনী বক্তৃতায় বাংলাদেশের প্রশংসা করলেন বিশ্বব্যাংক প্রেসিডেন্ট জিম ইয়ং কিম। গত ৯ অক্টোবর শুক্রবার পেরুর রাজধানী লিমায় বিশ্বব্যাংক-আইএমএফের বার্ষিক সম্মেলনের উদ্বোধনী বক্তৃতায় তিনি বলেন, নারীদের জন্য বিনিয়োগ করা উচিত,  যা যে কোনো দেশের প্রবৃদ্ধি বাড়াতে সবচেয়ে কার্যকর কৌশলগুলোর অন্যতম। বাংলাদেশের মতো কয়েকটি দেশ কর্মক্ষেত্রে নারীর অংশগ্রহণকে উৎসাহিত করছে। তারা যদি এই ধারা অব্যাহত রাখে তাহলে আগামী দশকে কর্মক্ষেত্রে নারীর অংশগ্রহণ ৩৪ থেকে ৮২ শতাংশে উন্নীত হবে, যা তাদের জিডিপিতে ১ দশমিক ৮ শতাংশ যোগ করবে। লিমা কনভেনশন সেন্টারে বিশ্বব্যাংকের ১৮৮টি সদস্য দেশের অর্থমন্ত্রী, কেন্দ্রীয় ব্যাংকের গভর্নর, উচ্চ পর্যায়ের সরকারি কর্মকর্তাসহ প্রায় দশ হাজার প্রতিনিধির উপস্থিতিতে বাংলাদেশের এই প্রশংসা করেন বিশ্ব আর্থিক খাতের মোড়ল সংস্থার প্রধান। সূত্র-জনকণ্ঠ (পৃ.১৮,ক.২), ইত্তেফাক (পৃ.১,ক.৮), যায়যায়দিন (শেষ পৃ.,ক.৫), ডেইলি সান (পৃ.১,ক.১), ফিনানশিয়াল এক্সপ্রেস (পৃ.১,ক.১)। ডেইলি স্টার এ বিষয়ে লিড নিউজ ছেপেছে।
 ৬।
নিরাপত্তা ঝুঁকিতে প্রায় ৮ হাজার পূজাম-প : বিশেষ ব্যবস্থা নেওয়া হয়েছে বললেন আইজিপি

আসন্ন শারদীয় দুর্গোৎসবে ৭,৮৮৯টি পূজাম-প বেশি ঝুঁকিতে রয়েছে বলে চিহ্নিত করা হয়েছে। তাই অন্যান্য বারের চেয়ে এবার নেওয়া হচ্ছে বাড়তি নিরাপত্তা ব্যবস্থা। তিনটি গোয়েন্দা সংস্থার সুপারিশের ভিত্তিতে নিরাপত্তার জন্য পূজাম-পগুলোকে অতি গুরুত্বপূর্ণ, গুরুত্বপূর্ণ ও সাধারণ এই তিন শ্রেণিতে শ্রেণিকরণ করা হয়েছে। এ বছর সারাদেশে পূজাম-প হচ্ছে ২৮ হাজার ৩৪৫টি। এদিকে বিদেশি নাগরিকদের পূজাম-প পরিদর্শনের কথা মাথায় রেখে আইনশৃঙ্খলা বাহিনী আরো সজাগ থাকবে বলে পুলিশ সদর দফতর সূত্রে জানা গেছে। আইজিপি একেএম শহীদুল হক বলেন, পূজামন্ডপের নিরাপত্তা নিয়ে আতঙ্কিত হওয়ার কিছু নেই। নিরাপদ ও আনন্দমুখর পরিবেশে উদযাপনের লক্ষ্যে পূজা শুরুর আগ থেকে, পূজা চলাকালীন এবং পূজা পরবর্তী সময়েও পুলিশ ব্যাপক নিরাপত্তা ব্যবস্থা গ্রহণ করেছে। সূত্র-ইত্তেফাক (শেষ পৃ.,ক.৩), সংবাদ (পৃ.১,ক.৩), ডেইলি অবজারভার (শেষ পৃ.,ক.১), বাংলাদেশ টুডে (শেষ পৃ.,ক.৪)।
৭।
সাধারণ লাইসেন্সে বিশেষায়িত চিকিৎসা : বেসরকারি হাসপাতাল ও ক্লিনিকে রমরমা বাণিজ্য 

পর্যাপ্ত দক্ষ জনবল ও মেডিকেল উপকরণ ছাড়াই চলছে অনেক বেসরকারি হাসপাতাল ও ক্লিনিক। স্বাস্থ্য অধিদফতর থেকে ছোটখাট আকারের হাসপাতাল ও  ক্লিনিক পরিচালনার সাধারণ লাইসেন্স নিয়ে বিভিন্ন প্রতিষ্ঠানে আইসিইউ, সিসিইউ, এনআইসিইউ, কিডনি ডায়ালাইসিস ও ডায়াবেটিসের চিকিৎসা প্রদান করা হচ্ছে বলে গুরুতর অভিযোগ উঠেছে। সক্ষমতা না থাকলেও অর্থের লোভে জটিল জটিল রোগের চিকিৎসা চালিয়ে দুর্ঘটনা ঘটাচ্ছে অনেক চিকিৎসা প্রতিষ্ঠান। এ নিয়ে জনমনে সৃষ্টি হয়েছে ক্ষোভ। এ ধরনের সঙ্কট নিরসনে আগামী দশ দিনের মধ্যে চিকিৎসা প্রতিষ্ঠানসমূহের সেবার মান, জনবল ও ব্যবহৃত যন্ত্রপাতির তালিকা পাঠাতে সংশ্লিষ্টদের নির্দেশ দিয়েছে স্বাস্থ্য অধিদফতর। সূত্র-জনকণ্ঠ এ বিষয়ে লিড নিউজ ছেপেছে।
৮।
অবৈধ বিদেশিদের নিয়ে হিমশিম খাচ্ছে পুলিশ

অবৈধভাবে বাংলাদেশে বসবাস করা বিদেশি নাগরিকদের নিয়ে হিমশিম খাচ্ছে আইনশৃঙ্খলা বাহিনী। কারণ, অবৈধ বিদেশি নাগরিকদের কোনো পরিসংখ্যান নেই গোয়েন্দা সংস্থাগুলোর কাছে। ধারণা করে গোয়েন্দা কর্মকর্তারা বলছেন, অবৈধ নাগরিকের সংখ্যা বৈধের চেয়ে কয়েকগুণ বেশি।  বৈধভাবে বর্তমানে দেশে অবস্থান করছেন সোয়া দুই লাখের মতো বিদেশি নাগরিক। ঢাকা ও রংপুরে দুই বিদেশি নাগরিক হত্যাকা-ের পর বিদেশিদের নিরাপত্তায় বিশেষ উদ্যোগ নেয় সরকার। বৈধভাবে অবস্থানকারীদের নাম, পরিচয়, ঠিকানা ও কর্মস্থল সরকারের কাছে থাকলেও অবৈধভাবে যারা আছেন তাদের কোনো তথ্য নেই। আফ্রিকার বিভিন্ন দেশ যেমন-নাইজেরিয়া, উগান্ডা, ঘানা, আলজেরিয়া, আইভরি কোস্ট, সেনেগাল, ক্যামেরুন ও লাইবেরিয়া থেকে আসা অবৈধ নাগরিকদের অনেকে প্রায়ই বিভিন্ন সন্ত্রাসী কর্মকা-ে জড়িয়ে পড়ছেন। সূত্র-ইত্তেফাক (পৃ.১,ক.২)।
৯।
মুহুরীর চর বাংলাদেশকে হস্তান্তরে ত্রিপুরার আপত্তি 

স্থলসীমান্ত চুক্তিতে বাংলাদেশের ভাগে পড়লেও মুহুরীর চর হস্তান্তরে আপত্তি জানিয়েছে ভারতের ত্রিপুরার রাজ্য সরকার। রাজ্যটির রাজস্বমন্ত্রী বাদল চৌধুরীকে উদ্ধৃত করে বিবিসি বলেছে, বাংলাদেশকে ‘প্রাপ্যের চেয়েও বেশি’ জমি দেওয়া হচ্ছে বলে ত্রিপুরার এই আপত্তি। ১৯৭৪ সালে মুজিব-ইন্দিরা চুক্তি এবং তারপর ২০১১ সালে স্বাক্ষরিত প্রটোকল অনুসারে চলতি বছরই দুই দেশের ছিটমহল বিনিময় হয়। চুক্তি ও প্রটোকল অনুসারে মুহুরীর চরের ৩৬ একর জমি বাংলাদেশ পাবে বলে বাদল চৌধুরী জানান। ওই জমি দিয়ে দিতে আমাদের কোনো আপত্তি নেই। কিন্তু চুক্তির বাইরে গিয়ে আরো প্রায় ১২-১৩ একর জমি বাংলাদেশকে দেওয়ার কথা বলা হচ্ছে। এই অতিরিক্ত জমি বিলোনিয়া শহরের অংশ দাবি করে ত্রিপুরা রাজ্য সরকার ২০১১ এর প্রটোকল অনুযায়ী নতুন করে সীমানা নির্ধারণের প্রস্তাব করেছে। সূত্র-ভোরের কাগজ (পৃ.১,ক.৩), যায়যায়দিন (পৃ.১,ক.১)।
১০।
পদ্মা সেতু প্রকল্পে কর্মরত বিদেশিদের নিরাপত্তা জোরদার 

পদ্মা সেতু প্রকল্পে কর্মরত বিদেশি নাগরিকদের বাড়তি নিরাপত্তা দেওয়ার ঘোষণা দিয়েছেন সড়ক পরিবহণ ও সেতুমন্ত্রী ওবায়দুল কাদের। তিনি গতকাল ১০ অক্টোবর শনিবার পদ্মা সেতু প্রকল্প এলাকা শরীয়তপুরের জাজিরা উপজেলার নাওডোবায় ঠিকাদারি প্রতিষ্ঠান, পরামর্শক প্রতিষ্ঠান ও আইনশৃঙ্খলা রক্ষাকারী বাহিনীর সদস্যদের নিয়ে সভা করে এ ঘোষণা দেন। সূত্র-প্রথম আলো (পৃ.৫,ক.৫), সমকাল (পৃ.২,ক.৮), ডেইলি সান (পৃ.২,ক.৬),নিউজ টুডে (শেষ পৃ.,ক.৮)।
১১।
শাহজালাল আন্তর্জাতিক বিমানবন্দরে ৪৫ কেজি স্বর্ণ উদ্ধার : তিন মালয়েশীয় গ্রেফতার

শাহজালাল আন্তর্জাতিক বিমানবন্দরে গতকাল ১০ অক্টোবর শনিবার ৪৫ কেজি স্বর্ণসহ আটক করা হয়েছে মালয়েশিয়ার তিন নাগরিককে। কাস্টমস কর্তৃপক্ষ বলেছে, আটক স্বর্ণের আনুমানিক মূল্য সাড়ে ২২ কোটি টাকা। চলতি বছর শাহজালালে আটক এটাই সবচেয়ে বড় স্বর্ণের চালান। সূত্র-সমকাল (পৃ.১, ক.২), ইত্তেফাক (পৃ.১,ক.১), জনকণ্ঠ (পৃ.১,ক.৩), ডেইলি স্টার (শেষ পৃ.,ক.৪), ডেইলি সান (পৃ.১,ক.৫)।
সম্পাদকীয়
ক.
প্রথম আলো, ইনকিলাব : লালমনিরহাট জেলার আদিতমারী উপজেলার দুর্গাপুর সীমান্তে ভারতীয় সীমান্তরক্ষী বাহিনীর (বিএসএফ) হাতে একজন বাংলাদেশি নাগরিকের মৃত্যু ও চারজনের আহত হওয়ার ঘটনায় উদ্বেগ প্রকাশ করে সীমান্ত থেকে বাংলাদেশের ৫০০ গজ ভেতরে এ ধরনের হত্যাকা- ঘটানো ও বার বার এধরনের ঘটনা বন্ধে কঠোর ব্যবস্থার দাবি; 

খ.
ইত্তেফাক, ইনকিলাব : রাজধানীকে অবৈধ ও অপরিকল্পিত বিলবোর্ডের আগ্রাসন হতে রক্ষার ক্ষেত্রে কার্যকর পদক্ষেপ নেওয়ার ওপর গুরুত্বারোপ; 

গ.
জনকণ্ঠ : আশুগঞ্জের তিনটি বিদ্যুৎ কেন্দ্র উদ্বোধনের মাধ্যমে বর্তমান সরকারের আমলে বিদ্যুৎ উৎপাদন কেন্দ্রের সংখ্যা একশত হওয়ায় অভিনন্দন জ্ঞাপন;

ঘ.
সংবাদ : সরকার বড়াল নদীকে দখলমুক্ত করে এর স্বাভাবিক প্রবাহ ফিরিয়ে আনার লক্ষ্যে এ নদীর ওপর নির্মিত বাঁধ অপসারণের উদ্যোগ নিয়েছে উল্লেখ করে এর সফল বাস্তবায়ন কামনা; 

ঙ.
ডেইলি স্টার : সরকারি অনাথ আশ্রম বা এতিমখানায় পালিত হারিয়ে যাওয়া অথবা পরিত্যক্ত শিশুদের দত্তক নেওয়ার বিধিবিধান সহজ করে তাদের পারিবারিক পরিবেশে বেড়ে ওঠার সুযোগ করে দেওয়ার সুপারিশ; 

চ.
ইন্ডিপেনডেন্ট, জনকণ্ঠ, যুগান্তর : বিদেশি নাগরিকদের নিরাপত্তায় সিকিউরিটি এলার্ট বা রেড এলার্ট জারি করার প্রেক্ষিতে বিদেশি রাষ্ট্র বাংলাদেশকে জঙ্গি রাষ্ট্র হিসেবে মূল্যায়ন করে দেশের ভাবমূর্তি নষ্ট করতে চাইছে উল্লেখ করে সন্ত্রাসী ঘটনায় জড়িতদের শনাক্ত করে আইনের আওতায় আনার প্রত্যাশা; 

ছ.
ডেইলি সান : বেসরকারি বিশ্ববিদ্যালয়ে ৪৯ শতাংশ সিট খালি রয়ে যাওয়ার চিত্র তুলে ধরে এসব বিশ্ববিদ্যালয়ে উচ্চ শিক্ষার গুণগতমান উন্নয়নের দ্বারা শিক্ষার্থীদের আকৃষ্ট করার ওপর গুরুত্বারোপ;

জ.
নিউজ টুডে : প্রয়োজনীয় অপারেটর ও লোকবল নিয়োগের দ্বারা রেলওয়েকে দেশের সাধারণ জনগণের যাতায়াতের প্রধান পরিবহণ খাত হিসেবে গড়ে তোলার উদ্যোগ নেওয়ার সুপারিশ; 

ঝ.
নিউ এজ : দেশের হাওড় অঞ্চল ও  নীচু এলাকার শিক্ষার্থীদের সুবিধার্থে স্কুল বোট সুবিধা দ্রুত প্রবর্তনের ব্যবস্থা করার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

ইত্তেফাক পত্রিকায় প্রকাশিত কলামে দেশের প্রকৃত মাদ্রাসা শিক্ষার বিকাশ ঘটাতে হলে এবং জঙ্গিদের উৎসমূল ধ্বংস করতে হলে মাদ্রাসা শিক্ষা ব্যবস্থার সংস্কার করতে উপযুক্ত পদক্ষেপ গ্রহণ করতে হবে বলে উল্লেখ করা হয়েছে। 
নিবন্ধ ও ফিচার

ইনকিলাব পত্রিকায় প্রকাশিত ‘সর্ব অঙ্গে ব্যথা, ওষুধ দিব কোথা’ শিরোনামের নিবন্ধে শরদিন্দু ভট্টাচার্য্য টুটুল সমাজ থেকে মাদকের ভয়াবহতা নির্মূলের ব্যাপারে সমাজের সর্বস্তরের মানুষকে অবশ্যই একটি নির্ভেজাল বৃহৎ ঐক্যে যোগ দিতে হবে বলে অভিমত প্রকাশ করেছেন। 

